
ئافرەتـــە،  جوانیـــی  ســـەرەكیی  بەشـــێكی  قـــژ، 
نموونـــەی درەوشـــانەوە و رەنگدانـــەوەی جوانیـــی 
ــك قـــژی خانمـــان نـــاوازە دەبـــێ،  روخســـارە، كاتێـ
بەتایبـــەت  رادەكێشـــێت،  هەمـــووان  ســـەرنجی 
ئەوانـــەی قژیـــان لوولـــە و شـــێوەی )كارلـــی( لـــە 
خـــۆ دەگرێـــت، ئـــەو ئارایشـــت و ســـتایلە ناســـك و 
ــت،  ــێ بدەیـ ــری پـ ــی زیاتـ ــدە گرنگیـ ــە، چەنـ جوانـ
هێنـــدە جوانتـــر دەبیـــت. پســـپۆڕی قـــژ )كەریـــم 
ئـــەوەی قـــژت هەمیشـــە  بـــۆ  زەناتـــی( دەڵـــێ: 
ــە  ــی تاڵـ ــەردەوام كۆتایـ ــتە بـ ــت، پێویسـ ــدوو بێـ زینـ
مردووەكانـــی قـــژت ببڕیـــت، ئـــەوەش لـــە مـــاوەی 
دیاریكـــراودا كـــە ســـێ مانـــگ زیاتـــر نەبێـــت. 
قـــژت  جارێـــك  رۆژ  دوو  هەوڵبـــدە  هەروەهـــا 
ـــم و ماددەكانـــی زەیتیـــش بەكاربهێنـــە  بشـــۆیت، كرێ
بـــۆ ئـــەوەی پێســـتی ســـەرت ســـوود لـــە پشـــوودان 
و زەیتـــەكان ببینێـــت، لـــە كاری وشـــككردنەوە بـــە 
مجففـــە )سیشـــوار( دوور بكـــەرەوە، ماددەكانـــی 
بـــۆ قـــژت بەكارمەهێنـــە،  پرۆتیـــن و بۆتۆكـــس 
چونكـــە كاریگەریـــی خراپـــی بـــۆ قـــژت هەیـــە، 
ـــۆ  ـــە گەرمـــاوی زەیتـــی سرووشـــتی ب بەردەوامبـــە ل
ـــە تەڕكـــردن و  قـــژت، چونكـــە تاكـــە رێگەیـــە كار ل
ـــژت دەكات و  ـــی ق ـــی تاڵـــە مووەكان دەوڵەمەندكردن
ـــە وشـــكبوون و هەڵوەریـــن نزیـــك ببنـــەوە،  ناهێڵێـــت ل
ـــەو  ـــەت ئ ـــە، بەتایب ـــژت بك ـــی ق هەمیشـــە چاودێری
كاتـــەی كـــە بۆنـــی ناخـــۆش دەبێـــت، یـــان هەســـت 

ــە. ــە تۆپەڵـ ــەی دەبێتـ دەكـ

رێنماییەكان بۆ 
گرنگیدان بە قژ

مۆد و ستایلەكانی جانتای 
دەست و سەرشان

جانتاكـــەت جگـــە لـــەوەی كۆكـــەرەوەی پێدوایســـتییەكانتە، 
شـــیككردنی  و  جوانـــی  بـــۆ  كەرەســـتەیەكە  هەروەهـــا 
جلوبەرگـــەكان، وەك دەگوترێـــت، جانتـــا نهێنـــی تـــەواوكاری 
ـــان لەســـەر شـــان،  ـــت، ی ـــە دەســـت بێ ـــە، چ ل ـــی ئافرەتان جوان
ـــۆی  ـــی و سەرنجڕاكێشـــیی خ ـــا جوان ـــۆری جانت ـــەردوو ج ه
هەیـــە، هەندێـــك لـــە ئافرەتـــان حـــەز بـــە جانتـــای سەرشـــان و 
ـــەن،  ـــای دەســـت دەك ـــە جانت هەندێكـــی دیكـــەش حەزب
ـــی  ـــا هاوەڵ ـــۆ هەمـــوو كات و شـــوێنێك جانت ـــەڵام ب ب
جانتـــاكان  ســـتایلەكانی  و  مـــۆد  هەمیشـــەییە، 
جۆراوجـــۆرن، هـــەر مۆدێـــك دەكرێـــت بـــۆ بۆنـــە 
و یـــاد و شـــوێنی تایبەتـــی خـــۆی هەڵبگیرێـــت، 
ـــن ســـتایلەكانی جانتـــای  ـــەو شـــێوازانەی كـــە دیارتری ئ
دەســـتن، بریتیـــن لـــە: جانتـــای نەخشـــدار، ئـــەو مـــۆدە 
لـــە شـــێوەی نەخشـــی دار و گیانـــداران و سرووشـــت دروســـت 
ـــەت نەخشـــی پلنـــگ و تیمســـاح، چونكـــە  ـــت، بەتایب دەكرێ
ـــوێنی  ـــی دەوام و ش ـــۆ كات ـــە و ب ـــی هەی ـــێوازێكی فەرمی ش
لـــە  بریتییـــە  دیكـــە  فەرمـــی هەڵدەگیرێـــت، جۆرێكـــی 
ــوون و  ــی دەرچـ ــۆ كاتـ ــە بـ ــادە، كـ ــێوازی سـ رەنـــگ و شـ
ـــازاڕ هەڵدەگیرێـــت، شـــێوازی ســـەتڵ و رەنگاوڕەنـــگ،  ب
یەكێكـــە لـــە دیارتریـــن مۆدەكانـــی جانتـــای سەرشـــان، 
كـــە زیاتـــر لـــە رەنگێكـــە، رەنگەكانیـــش زەق و لـــە 
دوورەوە دیـــارن، ئـــەو جـــۆرە جانتایـــە بـــۆ بۆنـــە و 
دیكـــەی  جۆرێكـــی  دەكرێـــن،  شـــان  لـــە  یـــادەكان 
جانتـــا بریتییـــە لـــە جانتـــای شـــێوە میـــوە و ســـەوزە، 
ـــەو جـــۆرە وەك میـــوە و ســـەوزەكان دروســـت دەكرێـــت،  ئ
ــوە و  ــەو میـ ــان ئـ ــا نەخـــش و رەنگـــی هەمـ هەروەهـ
ســـەوزانە لەســـەر بەرگەكانیـــان دراوە، ناســـك و 
سەرنجڕاكێشـــن، بەتایبـــەت بـــۆ كاتـــی ئاهەنـــگ 

و ســـەردانی و گەشـــتكردن.

ــێتەوە، جوانتریشـــی دەكات، بەتایبـــەت  ــەوەی وزەی پـــێ دەبەخشـ ــە لـ ــتە بـــۆ مـــرۆڤ و جگـ ــوویەكی پێویسـ ــەو پشـ خـ

ئەگـــەر خەوێكـــی تەندروســـت بێـــت و چەنـــد هەنگاوێكـــی بـــەر لـــە خەوتـــن ئەنجـــام بدرێـــت، پســـپۆڕان جگـــە لـــەوەی خـــەو 

ـــرەوە  ـــن، لێ ـــەو دادەنێ ـــە خ ـــر ل ـــە گرنگت ـــتنیش ب ـــە نووس ـــەر ل ـــی ب ـــا هەنگاوەكان ـــن، هەروەه ـــگ و پێویســـت دەزان ـــە گرن ب
ـــن:  ـــە نووســـتن ب ـــەر ل ـــی ب ـــان ئاشـــنای هەنگاوەكان ـــوەی خانم ـــی ئێ بەتایبەت

ـــی  ـــاژ كاریگەری ـــەوەی ماكی ـــە مان ـــت، چونك ـــەت لاببرێ ـــەواوی ماكیاژەك ـــگاو، پێویســـتە ت ـــن هەن ـــاژ: گرنگتری - ماكی

ـــە جوانـــی  ـــەر و شووشـــتن، روخســـارت ب ـــە كەرەســـتەكانی ماكیـــاژ لاب ـــە پێویســـتە ب ـــەوە. خراپـــی لەســـەر روخســـار دەبێـــت، بۆی ـــاك بكرێت پ

- كرێمـــی دەســـت: هەنگاوێكـــی دیكـــەی گرنگـــە، كـــە چـــۆن روخســـار پێویســـتی بـــە پاككردنـــەوە هەیـــە، دەســـتەكانیش 

پێویســـتیان بـــە كرێـــم هەیـــە، تـــا لـــە كاتـــی خـــەودا پێســـتی دەســـت وشـــك نەبێـــت، بـــەڵام نابێـــت كرێمەكـــە بـــە شـــێوەیەكی 
زۆر لێبدرێـــت، بەڵكـــو دەبێـــت بـــە ســـادەیی لـــە دەســـت بدرێـــت. 

- تۆنـــەر: دوای شووشـــتن و پاككردنـــەوەی روخســـار بـــە كەرەســـتەكانی ماكیاژلابـــەر، پێویســـتە روخســـار بـــە كلینكســـی 

تـــەڕ و بـــە تۆنـــەر پـــاك بكرێتـــەوە، بـــۆ ئـــەوەی خانەكانـــی روخســـار پـــاك ببنـــەوە و پەڵـــە و زیپكەكانیـــش چارەســـەر ببـــن. 

- مەســـاج: پێویســـتە مەســـاجی پێســـتی روخســـار بكرێـــت، بەتایبـــەت نێوچـــەوان و گـــەردن و روومەتـــت، بـــۆ ئـــەوەی 

ـــدە  ـــار هەوڵب ـــە روخس ـــەن، جگـــە ل ـــان بك ـــی كاری خۆی ـــا بەیان ـــن و ت ـــوێنانە كارا ب ـــەو ش ـــی ئ ـــوولكە و خوێنبەركان ماس
دەســـتەكانیش، بەتایبـــەت مەچـــەك و پەنجـــەكان بشـــێلە، تـــا خەوێكـــی ئارامـــت هەبێـــت. 

جلـــی خـــەو: پێویســـتە جلەكـــەت فـــراوان بێـــت، ئەگـــەر لـــە كەشـــێكی ســـەرمادا بیـــت، هەوڵبـــدە جلەكـــەت   -

بەركەوێـــت. هـــەوای  مەهێڵـــە  و  داپۆشـــە  قاچەكانیشـــت  كـــەم  شـــێلانێكی  دوای  هەروەهـــا  بێـــت،  گەرموگـــوڕ 

ـــاش پێویســـتە كەمتـــر  ـــارام بكەیتـــەوە، خەوێكـــی ب ـــە خەوتـــن، هەوڵبـــدە هەســـت و هۆشـــت ئ ـــەر ل - خـــەو و نیگەرانـــی: ب

ـــا جەســـتەت تەندروســـت و  ـــت، ت ـــك و بێدەنگـــدا بخەوی ـــە كەشـــێكی تاری ـــدە ل ـــا هەوڵب ـــر، هەروەه ـــە )7( كاتژمێ ـــت ل جوانییشت گەشاوە بێت.نەبێ

هەنگاوەكانی بەر لە نووستن

پەیكوڵی درێژترین دەقەكانی نووسینی شوێنەواری جیهانە
پادشـــای  حەوتـــەم  گرنگـــی  مۆنۆمێنتێكـــی  پەیكوڵـــی 
ساســـانییە كـــە نـــاوی )نرســـێ( بـــووە كـــە دەكەوێتـــە نزیـــك 
ـــزگای  ـــە پارێ ـــەزای دەربەندیخـــان ل ـــە ق ـــدی )بەركـــەل( ل گون
ــوان ٢٩٣-٣٠٢زایینـــی فەرمانڕەوایەتـــی  ــە نێـ ــلێمانی و لـ سـ
لەســـەر  كـــە  لەوەدایـــە  پەیكوڵـــی  گرنگیـــی  كـــردووە، 
پەهلـــەوی  زمانـــی  هـــەردوو  بـــە  نووســـراو  دیوارەكانـــی 
ـــە  ـــك ل ـــە یەكێ ـــراوە، ب ـــیی ناوەڕاســـت نووس ئەشـــكانی و فارس
ـــا ئێســـتا  ـــە ت ـــت ك ـــە دادەنرێ ـــەو زمانان ـــی ئ ـــن دەقەكان درێژتری
ــا هـــەر لـــە  دۆزرابێتـــەوە. شـــوێنەواری پەیكوڵـــی نـــەك تەنیـ
ــەن و  ــوێنەوارە دەگمـ ــە شـ ــك لـ ــە یەكێـ ــو بـ ــتان، بەڵكـ كوردسـ
گرنگەكەنـــی ناوچەكـــە و جیهانیـــش دادەنرێـــت. پادشـــای 
ــی  ــەی پایتەختـ ــەر رێگـ ــەی لەسـ ــەم مۆنۆمێنتـ ــانی ئـ ساسـ
ئایینـــی  شـــاری  و  )تەیســـەفون-مەدائین(  ساســـانیەكان 
ـــەوەی  ـــۆ ئ ـــوو، ب ـــە هەرێمـــی ئازەربایجـــان بونیـــاد ناب )شـــیز( ل

هەمـــوو رێبـــواران بتوانـــن بیبینـــن. مۆنۆمێنتەكـــە كۆشـــكێكی 
چوارگۆشـــەی ١٠ بـــە١٠ مەتـــر چوارگۆشـــە بـــووە، كـــە 
دانرابـــوو،  پادشـــا  پەیكەرێكـــی  روویەكـــی  هـــەر  لەســـەر 
دیـــوارە نووســـراوەكانی چەندیـــن بلۆكـــی بەردیـــن بـــوون كـــە 
هەندێكیـــان ون بـــوون، ئـــەو بەردانەشـــی كـــە نووســـراویان 
لەســـەر بـــووە، ئێســـتا لـــە مۆزەخانـــەی ســـلێمانی پارێـــزراون. 
لـــە ســـاڵی )٢٠٠٦(ــــەوە تیمێكـــی شوێنەوارناســـی ئیتاڵـــی 
كار لەســـەر ئـــەم شـــوێنەوارە مێژووییـــە دەكـــەن، ماوەیـــەك 
پێـــش ئێســـتا چەنـــد بەردێكـــی نوێیـــان تێـــدا دۆزییـــەوە و 
نووســـینەكانی ســـەر بەردەكانیـــش بـــاس لـــەو رووداوە دەكـــەن 
كـــە لـــە ســـاڵی ٢٩٣ زایینـــی نەرســـێ توانـــی شـــۆڕش بـــە 
ـــوو  ـــەم ب ـــی ك ـــە ماوەیەك ـــكات، ك ـــێیەمدا ب ـــەر بەهرامـــی س س
دەســـەڵاتی پادشـــایی گرتبـــووە دەســـت و بـــەوەش نەرســـێ 

ــانی. ــای ساسـ ــووە پادشـ ــۆی بـ خـ

ئەوانــەی خولیــای قاوەخواردنەوەن، لە 
كاتی قاوەخواردنەوەدا هەردەم نیگەرانی 
ئــەوەن كــە دڵۆپێك، یان بڕێــك قاوە بەر 
جلوبەرگیــان بكەوێت، ئیدی كارەكەیان 
تێكدەچــێ، هەروەهــا زۆربەی ئەوانەی 
ددانەكانیــان ســپی و جوانــن، نایانەوێت 
بە قاوەخواردنەوە ددانەكانیان زەرد ببێ، 
چارەسەر بۆ ئەو حاڵەتەش دۆزراوەتەوە 
و لە ئێســتادا قاوەی روون دەركەوتووە، 
ئەو جۆرە لە قاوە لە وڵاتی ســلۆڤاكیا 

ئــادەم ناجــی(  بــرا بەنــاوی )دەیڤیــد و  لەلایــەن دوو 
 CLR( بیرۆكــەی بۆ دانــراوە، ناویان لەو جۆرە قاوە ناوە
CFF( واتەی قاوەی روون، بیرۆكەكەش بەم شێوەیە بووە 
كە قاوەی عەرەبی بەكاربهێنن بە بێ كەرەستەی پارێزەر 
و زیادكراو، نەدركاندنی نهێنیی رەنگە روونەكەشیان بۆ 
ئەوە گەڕاندۆتەوە كە كەسانی دیكە نەتوانن ركابەرییان 
بكــەن. دەیڤیــد دەڵــێ: بــۆ ئــەو كارەمان دەستخۆشــیی 
زۆرمان بۆ هاتووە، ئەو قاوەیە جگە لەوەی بە گەرمی 
دەخوردرێــت، دەكــرێ بە ســاردیش نــۆش بكرێ، نرخی 

هەر كوپە قاوەیەكی روون بە )4( دۆلارە. 

قاوەی روون

پەرستگای خۆشەویستی و هاوسەرگیری

نمایشكاری خاوەن پێداویستی تایبەت

زۆربـــەی گەنجـــان )كـــوڕان و كچـــان( هیـــوا دەخـــوازن بكەونـــە 
لەگـــەڵ  بكـــەن،  هاوســـەرگیری  و  خۆشەویســـتی  داوی 
ئەوەشـــدا رەنگـــە بـــە هـــۆی ژیانـــی تایبـــەت و بیركردنەوەیـــان، 
یـــان نەبوونـــی چانســـی هاوســـەرگیری نەتوانـــن بـــەو قۆناغـــە 
ـــە  ـــەو بابەت ـــۆ ئ ـــوان چارەســـەر ب ـــی تای ـــە وڵات ـــەڵام ل بگـــەن، ب
ــە  ــەوێ بچنـ ــەی دەیانـ ــە، ئەوانـ ــك كـ ــە جۆرێـ ــەوە بـ دۆزراوەتـ
قۆناخـــی خۆشەویســـتی و قەفەســـی زێڕینـــی هاوســـەرگیری، 
)پەرســـتگای  نـــاوی  بـــە  هەیـــە  شـــوێنێك  وڵاتـــەدا  لـــەو 
ـــراوە  خۆشەویســـتی و هاوســـەری(، كـــە تیایـــدا پەیكەرێـــك دان
و بـــە »خواوەنـــدی خۆشەویســـتی« ناســـراوە، دەگوترێـــت، لـــە 
ســـەردەمی پێشـــوودا پیاوێـــك هاتۆتـــە لای ئـــەو پەیكـــەرە و 
لـــە ســـەر كاغزێـــك نـــاوی خـــۆی و ئـــەو كچـــەی نووســـیوە 
كـــە بـــە دڵیەتـــی، پـــاش ماوەیـــەك نیازەكـــەی جێبەجـــێ بـــووە و 
دواتـــر لەگـــەڵ هاوژینەكـــەی هاتوونەتـــە لای ئـــەو پەیكـــەرە و 
ـــەو پەیكـــەرە  ـــە نووســـینی سوپاســـنامەیەك دەستخۆشـــییان ل ب
ـــك و خەڵكـــی دیكـــەش  ـــە نەریتێ ـــان بۆت كـــردووە، ئێســـتا كارەی
چاویـــان لـــێ دەكـــەن، ئـــەو پەیكـــەرە نـــاوی )یـــۆ لـــۆوا(
یـــە، لـــە پەرەســـتگای )تایپـــای خیچـــای - خوداوەنـــدی 
خۆشەویســـتی( لـــە شـــاری شـــیای دانـــراوە، ئـــەو چیرۆكـــە 
بـــۆ ســـاڵی )١85٩( دەگەڕێتـــەوە، لـــە ئێستاشـــدا ئەوانـــەی 

دەیانـــەوێ بـــە ئەڤیندارەكانیـــان شـــاد ببـــن، روو دەكەنـــە لای 
پەیكـــەری خۆشەویســـتی و نـــزا و داوای خۆیـــان بـــە نامـــە و 
قســـە پێشـــكەش دەكـــەن. ئـــەوەی ســـەیرە و جێـــی سەرســـوڕمانە 
ئەوەیـــە كـــە نرخـــی هـــەر نـــزا و داواكارییـــەك )٩( دۆلارە، كـــە 

ـــت.  ـــان دەكرێـ ـــی پەرســـتگاكە تەرخ ـــۆ خزمـــەت كردن ب

ئەوانــەی لــە دوای بەدیهێنانــی خەونەكانیانــن، دەتوانن تەواوی هەوڵ و بیرۆكەكانیان جێیەجێ بكەن، تا بەو ئامانجە دەگەن 
كــە لــە مێشــكیاندایە، وێــڕای بوونــی تەنگوچەڵەمەكانــی ژیان، بەڵام نابێ مرۆڤ لە هەوڵدان بوەســتێت، ئەوە قســەی خانمە 

نمایشكارێكی خاوەن پێداویستی تایبەتە كە وێڕای ئەوەی قاچەكانی كار ناكەن، كەچی لە كاری نمایشكاری جلوبەرگ 
سەركەوتوو بووە، ئەو كچە ناوی )ئارۆن فیلیپ(ـە و تەمەنی )١7( ساڵە، شێوەی روخساری هێندە سەرنجڕاكێشە 

كە بۆتە جێگەی بایەخی دیزاینەران و وێنەگرانی نمایشــكاران، پێســتی ئەســمەرە و دوو چاوی گەشــی هەیە، 
ئەو خانمە كاركردنی وەك نمایشكار لە كۆمپانیای )ئیلیت مۆدێل مانجمێت(ـەوە دەستی پێ كرد، كاتێك كە 

لە یەكەم كاری تاقیكردنەوەی وێنەگرتندا بوو بۆ گۆڤاری )ئای دی(، دوای بڵاوبوونەوەی وێنەكانی، 
لەلایــەن زۆربــەی ماركە بەناوبانگەكانەوە بۆندی پێشــكەش كــرا، دیارترینیان )H&M( بۆ جلوبەرگ، 
تەنیا كارێك كە رێگر بووە لەم خانمە تا بەشداریی نمایشەكان بكات، باری نەگونجاوی تەندروستی 
و دانیشتنیەتی لەسەر كورسی، تائەو كاتەی كە لەلایەن كۆمپانیایەكەوە بیرۆكەی دانانی رێڕەوی 
كورســیی بۆ كەســانی خاوەن پێداویســتی تایبەت لە شوێنی نمایشەكاندا دانرا، ئەوەش بووە هۆی 
ئەوەی نمایشــكاری خاوەن پێداویســتی تایبەتیش وەك هەر نمایشكارێكی ئاسایی لە نمایشەكان 

بەشداری بكات. 

و  پێكەنیـــن  لـــە  بـــاس  كاریكاتێـــرە  ئـــەو 
لـــەم  كـــە  دەكات،  مـــرۆڤ  زەردەخەنـــەی 
رووگـــرژ  هێنـــدە  مرۆڤـــەكان  ســـەردەمەدا 
تـــا  تێلێكـــە  بـــە  پێویســـتیان  و  خەمبـــارن  و 
روخســـاریان بـــە پێكەنیـــن بخـــات، وەك ئـــەوەی لـــە 
ژیانـــی رۆژانـــەدا دەبینرێـــت كـــە زۆربـــەی خەڵـــك 

دەردەكـــەون.  رووگـــرژی  بـــە 

كاریكاتێر

كەســـێكیت شایســـتەی پایـــەی بەرزیـــت، بـــەڵام 
كاتێـــك  و  بـــە  ئـــارام  زیاتـــر  نەڕەخســـاوە،  بـــۆت 
تـــووڕە دەبیـــت، هەوڵبـــدە هێمنیـــی خـــۆت بپارێزیـــت، 
هەرچەنـــدە زۆربـــەی ئـــەو كەســـانەی كـــە خاوەنـــی 
ئـــەم بورجـــەن بـــە ئاســـانی تـــووڕە نابـــن، بـــەڵام كـــە 
ـــە رێژەیەكـــی زۆرە،  ـــان ب ـــووڕش ببـــن، تووڕەبوونەكەی ت
بۆیـــە خـــۆت هەوڵـــی دۆزینـــەوەی چارەســـەری بـــدە.

جمك

خەونەكانـــی  بەدیهێنانـــی  بـــۆ  هەوڵەكانـــت  بـــا 
خـــۆت بێـــت، هەندێـــك گرنگـــی بـــە ژیانـــی خۆیشـــت 
لەلایەنـــی  چاوەڕواننەكـــراو  بەشـــێوەیەكی  بـــدە، 
ســـۆزدارییەوە گۆڕانكاریـــت بەســـەردا دێـــت، كەســـی 
بەرامبـــەرت دەیەوێـــت زیاتـــر بایەخـــی پـــێ بدەیـــت، 
بۆیـــە هـــەوڵ دەدات زیاتـــر ســـەرنجت رابكێشـــێت.

گا
بیردەكەیتـــەوە،  جوانـــی  بـــە  كـــە  كەســـێكیت 
ئـــەوەی ماوەیەكـــە ئـــارەزووت دەكـــرد، كاتـــت نەبـــوو 
هەنـــگاوی زۆری بـــۆ هەڵگریـــت، بـــەڵام ئـــەم 
ماوەیـــە چەنـــد كارێكـــی گرنـــگ ئەنجـــام دەدەیـــت 
و هەســـت بـــە ئاســـوودەیی دەكەیـــت، هـــەر ئەمـــەش 
ــتكەوتی  ــدا دەسـ ــی نزیكـ ــە ئایندەیەكـ وا دەكات لـ

گرنـــگ بەدەســـت بهێنیـــت.

كاوڕ 4/٣/٢١ - ١٩5/٢٠ - 4/٢٠

گوڵەگەنم٢١/5 - ٦/٢٠ شێر 8/٢٢ - 7/٢٣٩/٢٢ - 8/٢٣

لێـــی  هەوڵبـــدە  داوە،  تـــۆی  ئەزیەتـــی  كەســـێك 
خـــۆش ببیـــت، بـــەڵام ئەگـــەر دووبـــارەی كـــردەوە، 
ــر بایـــەخ بـــە تەندروســـتیی  لێـــی دوور بكـــەوە، زیاتـ
خـــۆت بـــدەو زیـــاد لـــە پێویســـت خـــۆت مانـــدوو مەكـــە، 
لـــە ئاینـــدەدا زیاتـــر بایەخـــی تەندروســـتیی خـــۆت 
دەزانیـــت، ئـــەو كات هەســـت دەكـــەی دەبوایـــە چیتـــر 

ــە. ــۆش نەكردایـ ــەت فەرامـ ــە گرنگـ ــەو خاڵـ ئـ

ماوەیەكـــە بێزاریـــت پێـــوە دیـــارە، هەوڵبـــدە ژیانـــت 
رێكبخەیتـــەوە، كارەكانـــت بـــە جوانـــی جێبەجـــێ 
ــە،  ــۆش مەكـ ــەرت فەرامـ ــانی دەوروبـ ــە، كەسـ بكـ
ئێســـتا لـــە زۆربـــەی بوارەكانـــدا گۆڕانكاریـــت 
بەســـەردا هاتـــووە و هاوڕێكانـــت هەســـت بەمـــە 
ــەی  ــەرەتای هەفتـ ــە سـ ــە لـ ــاوەڕوان بـ ــەن، چـ دەكـ

داهاتـــوودا هەواڵێكـــی خۆشـــت پێـــدەگات.

لەگـــەڵ كەســـانی دەوربەرتـــدا بـــە جوانـــی رەفتـــار 
ـــە داهاتـــووت دەكەیتـــەوە.،  دەكەیـــت و هەمیشـــە بیـــر ل
كەســـێكی هەســـت بـــەرزی، خـــۆت وا پیشـــان بـــدە كـــە 
توانـــات هەیـــە رووبـــەڕووی هـــەر گرفتێـــك ببیتـــەوە، 
ــر  ــە زیاتـ ــتە وات لـــێ دەكات كـ ــەو هەسـ ــار ئـ زۆر جـ
ـــت  ـــانی كێشـــە و گرفتەكان ـــە ئاس ـــت و ب ـــبین بی گەش

چارەســـەر بكەیـــت.

قرژاڵ 7/٦/٢١ - ٢٢

فێلكاریی چاو
ـــان  ـــە زی ـــە، ك ـــتەیەك هەی ـــەدا كەرەس ـــەم وێنەی ل
زۆربـــەی  شـــتێكە  دەگەیەنێـــت،  مـــرۆڤ  بـــە 
ــە  ــدا خراپـ ــە كاتێكـ ــدەكات لـ ــەزی پێـ ــرۆڤ حـ مـ
ـــەوە  ـــدە بیدۆزیت ـــۆ تەندروســـتیی مـــرۆڤ، هەوڵب ب

ــە.  ــت چییـ و بزانیـ

كەشتیی خەون 

كاری دەستیی هونەری بە كتێب

كەشتیی شاژن ماری The Queen Mary كە بە كەشتی 
)بریتین بۆت( ناسراوە، یەكێكە لە كۆنترین كەشتییە كۆنەكانی 
جیهــان كــە لە ســاڵی )١٩٦١( بــۆ یەكەمین جــار رەوانەی نێو 
ئــاوی دەریــا كــراوە، لــەو كەشــتیەدا كــە یەكــەم تاقیكردنەوەی 
كەشــتی خەونەكان بووە و گشــت پێداویستییەكی سەر وشكانی 
لەنێو ئەو كەشتییەدا هەبووە، وەك چێشتخانە و یاریگا و گازینۆ 
و بــازاڕ، یەكێــك لەو سەرنشــینانەی كە بۆ یەكــەم جار لەگەڵ 

ئەو كەشــتییەدا گەشــتی كردووە، كەسێك بووە بە ناوی )ویلیام 
میلەر(، وەك خۆی دەڵێ: گەشتی ئەو كەشتییە وەك گەشتی 
كات وابــوو، لــە شەســتەكانی ســەدەی رابردوو بوویــن، بەڵام وا 
هەســتمان دەكرد لە ســاڵانی داهاتووی خۆمانین، ئەوەی ئێستا 
لە كەشــتییە بەناوبانگەكانی جیهاندا دەبینرێت، لەو كەشتییەدا 
هەبــوو، بۆیــە ئەو كەشــتییە بە هەوێن و ســەرچاوەی بیرۆكەی 

كەشتییەكانی ئەم سەردەمە دادەنرێت. 

ــدا  ــە كتێبخانەكەیـ ــەوەی لـ ــۆی ئـ ــە هـ ــە، بـ ــك جیۆرجیۆ(یـ ــاوی )نیـ ــە نـ ــەو پەیكەرتاشـ ئـ
ژمارەیەكـــی زۆر كتێبـــی هەبـــووە و زۆربەشـــیان كتێبـــە كۆنەكانـــی مێژوویـــی بـــوون، 
بۆیـــە ئەویـــش بیـــری لـــەوە كردۆتـــەوە كـــە بتوانێـــت ســـوود لـــەو كتێبـــە كۆنانـــە 
وەربگرێـــت و پەیكـــەرە كتێبـــی لـــە شـــێوەی ســـێ رەهەندیـــدا لـــێ دروســـت بـــكات، 
ـــوو و كەرەســـتەدا  ـــدە و خان ـــداران و باڵن ـــە شـــێوەی مـــرۆڤ و گیان پەیكـــەرەكان ل
ــواری پەیكەرتاشـــی، وەك  ــە دیزاینەرانـــی بـ ــە لـ ــردووە، نیـــك، یەكێكـ دروســـت كـ
خـــۆی دەڵـــێ: دڵخۆشـــە بـــەوەی توانیویەتـــی ئـــەو كتێبانـــە زینـــدوو بكاتـــەوە، بـــە 
جۆرێـــك كـــە هـــەر كەســـێك ئـــارەزووی بینینـــی ئـــەو پەیكەرانـــەی هەبێـــت، دەتوانـــێ 
یەكێـــك لـــە كتێبـــەكان بهێنیتـــە دەرەوە و بیخوێنێتـــەوە، پاشـــان لـــە شـــوێنی خـــۆی دایبنێتـــەوە، 
ـــەی  ـــەو پەیكەران ـــك ل ـــت، نرخـــی هـــەر یەكێ ـــە هەبێ ـــی لەســـەر پەیكەرەك ـــەوەی كاریگەری ـــێ ئ بەب

ــۆ ٦٠٠( دۆلارە. ــەی )5٠٠ بـ نزیكـ

فەیلەســـووفی فەڕەنســـی )جـــان مـــاری مولـــەر( 
ـــە فەڕەنســـا  ـــە شـــاری ڤاســـۆڵ ل ســـاڵی )١٩٣٩( ل
لەوانـــە:  هەیـــە،  كتێبـــی  چەندیـــن  لەدایكبـــووە، 
لـــە  نادژایەتیكـــردن(  پرەنســـیپەكانی  )گانـــدی، 
نێـــوان  پەیوەندیـــی  دەڵـــێ:  ناكۆكییـــەوە  بـــارەی 
مرۆڤـــەكان پەیوەندییەكـــی دووركەوتنـــەوە و دژە، 
لێـــرەوە پێویســـتە هەنـــگاو بـــەرەو نزیكبوونـــەوە و 
ــتن و  ــا رەوشـــێكی تێگەیشـ ــتایەتی بنێیـــن، تـ دۆسـ
مرۆڤانـــە لـــە نێوانمانـــدا هەبـــێ، تەنانـــەت ئەگـــەر 
كەســـانی دەوروبەریشـــمان دوژمـــن و ســـەرچاوەی 

ــان.  ــن بۆمـ ــە بـ هەڕەشـ

پەند و وتە

دایكێـــك بـــە كـــوڕە كەمئەقڵەكـــەی دەڵـــێ: 
هاتـــووە  كاتـــی  گەرمـــە،  جەوەكـــە  كـــوڕم 
موبەڕیدەیـــەك بكـــڕە! كوڕەكـــەش دەڵـــێ: دایـــە 
ـــە، ئەوانەشـــی كـــە  ـــدە هیـــچ ســـوودی نیی موبەڕی
كڕیویانـــە فڕێیـــان داوە، یـــان لـــە حەوشـــە، یـــان 

لـــە ســـەربان دایاننـــاوە!

بیركردنـــەوەت جوانـــە، كەســـانی دیكـــە لێـــت تێناگـــەن و 
تـــۆش هەمـــوو هەوڵەكانـــت بـــۆ ئەوەیـــە كەســـانی دەوروبـــەرت 
وەك  ئێســـتا  راســـتە  مەكـــە،  كارە  ئـــەو  بـــن،  رازی  لێـــت 
پێویســـت بـــاری داراییـــت بـــاش نییـــە، ئەمـــە هەندێـــك هەڵـــەی 
خۆتـــی تێدایە،چونكـــە دەبوایـــە كاتێـــك پـــارەت زۆر بـــوو، 
ـــە  ـــە، چـــاوەڕوان ب ـــەر چـــاو بووای ـــڕۆت لەب رۆژێكـــی وەك ئەم

ــت. ــتر دەبێـ ــت باشـ ــاری داراییـ ــدا بـ ــی نزیكـ لەئایندەیەكـ

كەوانشایان دووپشك ١١/٢٢ - ١٠/٢٣١٢/٢١ - ٩/٢٣١١/٢١ - ١٠/٢٢

لەگـــەڵ ئەركەكانـــت رێگـــەت گرتـــووە و 
ــەس  ــە كـ ــۆت بـ ــی خـ ــی تایبەتـ ــی ژیانـ نهێنیـ
مـــەدە، خـــۆت قســـە لەگـــەڵ كەســـی بەرامبـــەر 
ـــەك  ـــێ، ن ـــی بڵ ـــە پێ ـــە دڵتدای ـــەوەی ل بكـــە و ئ
كەســـی ســـێیەم بێتـــە نێوانتـــان، دەكرێـــت ئێـــوە 
ـــەوەی  ـــێ ئ ـــە ب ـــان بكـــەن، ب قســـەی ناخـــی دڵت

كەســـێكی دیكـــە نهێنیەكانتـــان بزانێـــت.

كاتێـــك لـــە كەســـانێك زۆر نزیـــك دەبیتـــەوە، كێشـــە و گرفـــت 
روودەدەن، بۆیـــە هەوڵبـــدە دوور بكەویتـــەوە لـــەو كەســـانەی 
كـــە هەوڵـــی تێكدانـــی پەیوەندیـــی نێـــوان خـــۆت و نزیكتریـــن 
ــە خـــۆت  ــە، چونكـ ــە قســـەی كـــەس مەكـ هاوڕێـــت دەدەن. بـ
باشـــتر لـــە هـــەر كەســـێك هاوڕێكـــەت دەناســـیت، بۆیـــە مەهێڵـــە 
ئـــەو قســـانە هیـــچ كاریگەرییەكـــی خـــراپ دروســـت بكـــەن.

چەندیـــن جـــار هەوڵـــی كارێـــك دەدەیـــت، بـــەڵام بـــۆت نابێـــت، 
بۆیـــە زۆر مانـــدوو دیاریـــت، بـــێ ئومێـــد مەبـــە و لـــە داهاتـــوودا 
بـــۆ بەدیهێنانـــی ئاواتەكانـــت  جێبەجـــێ دەبێـــت، پێویســـتە 
ـــت  ـــاوەرت دەبێ ـــت، بەخـــت ی ـــە گرنگـــە وەربگری ـــەم كات ســـوود ل
و زۆربـــەی كێشـــەكان لـــە بەرژەوەندیـــی تـــۆ كۆتاییـــان پێدێـــت، 

ـــت. ـــژی بكەی ـــێوەیەكی زانســـتی بەرنامەڕێ ـــە ش ـــدە ب هەوڵب

نەهەنگنەهەنگگۆزە ٢/١8 - ٢/١٩ - ١/٢٠٣/٢٠
هەنـــگاو  بـــەكام  نازانیـــت  و  بـــووە  ئاڵـــۆز  بیركردنـــەوەت 
دەســـت پـــێ بكەیـــت، خـــۆت یەكلایـــی بكـــەرەوە و ســـەرەتای 
هەنگاوەكانـــت دەستنیشـــان بكـــە، بـــە بـــێ هیـــچ ترســـێك هەســـتی 
خـــۆت بـــە كەســـی بەرامبـــەرت بڵـــێ، بـــەڵام كاتێـــك ویســـتت ئـــەو 
ـــرە،  داوایـــەی ئاراســـتە بكەیـــت، كات و شـــوێنی گونجـــاو هەڵبژێ

ئـــەم ماوەیـــە لایەنـــی ســـۆزداری لـــە بەرژەوەندیـــی تۆدایـــە.

نییـــە،  بەختـــت  بـــەڵام  گەورەیـــە،  دڵـــت  كەســـێكی 
زۆربـــەی كارەكانـــت بـــە قورســـی جێبەجـــێ دەبـــن، پێویســـتە 
زیاتـــر هەوڵیـــان بـــۆ بدەیـــت، هەســـت دەكەیـــت رۆژ لـــەدوای 
رۆژ زۆربـــەی شـــتەكان لـــە بەرژەوەندیتـــدان، بەتایبەتـــی 
كاتێـــك دەبینـــی بـــەو شـــێوەیەن كـــە خـــۆت دەتەوێـــت، 
ئەمـــەش وات لـــێ دەكات زۆر هەســـت بـــە ئاســـوودەیی 

ــت. بكەیـ

١٢/٢٢ - ١/١٩گیسك

نــــوكتــــە

پشكنینی چاو
بۆ ئەوەی بزانرێت رادەی بینایی چاوی هەركەسێك چەندە، 
دەبێت پشكنینی بۆ بكەیت و بۆ پشكنینی چاویش دوو شێواز 
هەیە، یەكێكیان پشــت دەبەســتێت بە وەڵامدانەوەی كەســەكە، 
ئــەوی دیكەشــیان پشــت دەبەســتێت بــە پشــكنینی پزیشــك و 
چاویلكەساز. بۆ هەركەسێك بتوانێت وەڵامی دروست بداتەوە، 
تابلــۆی تایبــەت هەیــە، كە )پیــت، ژمارە، وێنە، یــان هێما(
ی لەســەرە و لــە دووریــی پێویســت دادەنرێــت و پشــكنین بــۆ 
هــەردوو چاوەكــە بەجیا دەكرێــت. تیژیی بینایی، واتە توانای 
جیاكردنەوەی وردەكاریی ئەو پیت و ژمارانە نەك هەر بەتەنیا 
بینینی، چونكە زۆر جار پیتەكان دەبینرێن، بەڵام نازانرێت چ 
پیتێكە، یان ئاڕاستەی هێماكەی بۆ كوێیە. تابلۆی ژمارە و 
پیتەكان لە دووری شــەش مەترەوە دادەنرێن، یان دوورییەكەی 
بە گوێرەی گەورەیی و بچووكی ژووری پشكنین و قەبارەی 
پیتــەكان رێكدەخرێت. پشــكنینی بینایی بــۆ نزیك لە دووری 
٢5 بــۆ 4٠ ســانتیمەترم بە تابلــۆی بچوكی تایبەت دەكرێت. 
بە شێوەیەكی گشتی لەسەر تابلۆكان پێنج جۆر پیت و ژمارە 
هەیــە، ئەوانیــش: پیتی C بە ئاڕاســتەی جیاواز، پیتی E بە 
ئاڕاســتەی جیــاواز، پیتەكانــی زمانــی ئینگلیــزی، یان هەر 
زمانێكی دیكە، ژمارەكان لە ١ هەتا ٩، پێویستە نەخۆشەكە 

لە بارێكی تەندروســتیی جەســتەیی و دەروونی باشــدا بێت و 
زۆر ماندوو نەبێت، لەو كاتەدا كاریگەریی ماددەی هۆشبەر و 
ئەلكهولی لەسەر نەبێت. بینایی باش ئەوەیە كە ٦/٦ ببینێت، 
واتــە ئــەو شــتەی پێویســتە لــە دووری ٦ مەتــرەوە ببینرێــت، 
ئەمیش لەهەمان دوورییەوە بتوانێت بیبینێت. ئەگەر چاوەكان 
كــز بووبێتــن، ئــەوا ٩/٦ دەبینــن، واتــە ئــەو شــتەی پێویســتە 
لــە دووری ٩ مەتــرەوە ببیندرێــت، ئــەم لــە دووری ٦ مەترەوە 
دەیبینێــت. ئەگــەر لــەوە كزتــر بووبێــت، ئــەوا ١٢/٦، ٦/١8، 
٢4/٦، ٣٦/٦، 48/٦، ٦٠/٦ دەبینێــت. واتــە هەتــا ژمارەكــە 
گەورەتــر بێــت، چاوەكــە كزتــرە. بــۆ نموونــە ئەگــەر كەســێك 
٦٠/٦ی بینــی، واتــە ئــەو پیتــەی كــە پێویســتە لــە دووری 
٦٠ مەتــرەوە ببینێــرت، ئــەم بەهــۆی زۆر دابەزینــی بیناییەوە 
تەنیــا لــە دووری ٦ مەتــرەوە دەتوانێــت جیای بكاتــەوە، بەڵام 
خەڵكــی ئاســایی لــە دووری ٦٠ مەتــرەوە دەیبینــن. بــۆ ئــەو 
كەســانەی ئیشــی زۆر وردەكارییــان هەیە، وەكــو فڕۆكەوان و 
قەناس بەدەســت، پێویســتە رادەی بیناییان 5/٦ یان 4/٦ بێت، 
واتە لە تێكڕای خەڵكی ئاســایی تیژتر ببینن. ئەم پشــكنینە 
لەبــەر ئــەوەی پشــت بە قســەی نەخــۆش دەبەســتێت زۆر ورد 
نییە، دوو رێگای دی هەیە بۆ زانینی رێژەی كزبوونی چاو، 
پشــكنینی كۆمپیوتــەری و پشــكنینی رێتینۆســكۆپ، كــە 
ئەمەی دواییان لەلایەن پزیشــك و پشــكنەری چاو دەكرێت و 
زۆر ورد و درووستە، لە پشكنینی كۆمپیوتەریدا دەبێت پلەی 
چاوەكە سفر بێت )٠.٠٠( ئەگەر كزبوو، لە چارەك )٠.٢5( و 
نیو )٠.5٠( دەست پێ دەكات، هەتا پلەكەی بەرزتربێت واتە 
چاوەكە كزترە، كزبوونێكی كەم لەچاودا كە هەستی پێنەكرێت 
و كاریگەریی لەســەر كەســەكە نەبێت، پێویســتی بە چارەسەر 

و چاویلكە نابێت.

بۆ زانیاریت


